
ANTEPROXECTO DE DECRETO..../2021, do ........... , polo que se regula a seleccion,
nomeamento e cesamento das direccions dos centros docentes publicos que
imparten as ensinanzas reguladas na Lei organica 2/2006, do 3 de maio, de
educacion.

A Lei organica 2/2006, do 3 de maio, de educacion, segundo a redaccion dada a alguns
artigos pola Lei organica 3/2020, do 29 de decembro, regula no capitulo IV do titulo V, a
seleccion e nomeamento das direccions dos centros docentes publicos que imparten as
ensinanzas reguladas na propia lei.

A lei prevé que esta seleccidon das direccidons se realice mediante un concurso no cal se
garantan os principios de igualdade, publicidade, mérito e capacidade.

A lei establece que a seleccidon debera ser realizada no propio centro por unha comision
constituida por representantes da administracion e do centro, e que a seleccion
realizarase valorando especialmente as candidaturas do centro. Asemade, a lei recolle os
supostos en que resulta necesario o nomeamento con caracter extraordinario da
direccién, as causas de cesamento e o recofiecemento da funcion directiva.

Este decreto ten como finalidade desenvolver o capitulo IV do titulo V da Lei organica
2/2006, do 3 de maio, de educacion, regulando todo o relativo a seleccion, nomeamento e
cesamento das direccions dos centros docentes publicos que imparten as ensinanzas
reguladas na propia lei, agas os centros integrados de formacion profesional.

Na sua virtude, por proposta do conselleiro de Cultura, Educacion e Universidade, no
exercicio da facultade outorgada polo artigo 34 da Lei 1/1983, do 22 de febreiro,
reguladora da Xunta e a sua Presidencia, modificada pola Leis 11/1988, do 20 de outubro,
Lei 12/2007, do 27 de xullo, e Lei 10/2015, do 31 de agosto, logo do informe do Consello
Escolar de Galicia, ....... o Consello Consultivo de Galicia e logo de deliberacion do
Consello da Xunta de Galicia, na sua reunion do ...........cccccceeeeeeeeeeeenn.

Artigo 1. Obxecto

Este decreto ten por obxecto regular o procedemento de seleccion, nomeamento e
cesamento das direccions dos centros docentes publicos que imparten algunha das
ensinanzas reguladas na Lei organica 2/2006, do 3 de maio, de educacion, dependentes
da conselleria competente en materia de educacion da Comunidade Auténoma de Galicia,

agas dos centros integrados de formacion profesional.
Artigo 2. Ambito de aplicacion

Este decreto sera de aplicacidon a todo o persoal docente funcionario ao servizo da
Comunidade Auténoma de Galicia dependente da conselleria competente en materia de
educacion que imparte as ensinanzas reguladas na Lei organica 2/2006, do 3 de maio, de
educacion.

Artigo 3. Principios xerais

1. A seleccion da direccidén realizarase mediante un proceso no que participen a
comunidade educativa e a Administracion educativa.

2. A seleccion e nomeamento das direccions dos centros docentes publicos
efectuarase mediante concurso de méritos entre persoal docente que sexa
funcionario de carreira e que reuna os requisitos establecidos no artigo 4 do
presente decreto.

3. A seleccion realizarase de conformidade cos principios de igualdade, publicidade,
meérito e capacidade.

4. O nomeamento da direccidn dos centros integrados de formacion profesional
axustarase ao establecido na Lei organica das cualificacions e da formacion
profesional.

Artigo 4. Requisitos para a candidatura a direccion

1. Para participar no concurso de méritos para o nomeamento da direcciéon dun centro
docente publico dependente da conselleria competente en materia de educacion,
que imparta algunha das ensinanzas reguladas na Lei organica 2/2006, do 3 de
maio, de educacion, deberan reunirse os seguintes requisitos:

a) Ser persoal docente funcionario de carreira dun corpo docente ao que se refire
a Lei organica 2/2006, do 3 de maio, de educacion, incluido o corpo a extinguir
de profesores técnicos de formacion profesional.

b) Ter unha antigiidade de polo menos cinco anos como persoal funcionario na
funcion publica docente con nomeamento nun dos corpos aos que se fai
referencia na letra anterior.

c) Ter exercido funcions docentes como persoal funcionario, durante un periodo de
polo menos cinco anos, nalgunha das ensinanzas das que ofrece o centro ao
que se opta. Para estes efectos considéranse as mesmas ensinanzas a
educacion infantil e a educacion primaria.

Reune este requisito para presentar candidatura a direccion dos institutos de
educacién secundaria o persoal docente funcionario de carreira do corpo de
mestres das especialidades de Pedagoxia Terapéutica e Audicién e Linguaxe que
desempenasen funcibns de atencion a diversidade na educacidn secundaria
durante, polo menos, cinco anos.

d) Estar prestando servizos nun centro educativo dependente da conselleria
competente en materia de educacion da Xunta de Galicia e depender
organicamente desta. Tamén poderan presentarse aquelas persoas en situacion
de servizos especiais, excedencia por coidado de familiares ou en excedencia
voluntaria, sempre que se estivese nunha destas situacions por resolucién da
conselleria competente en materia de educacion da Xunta de Galicia.

e) Posuir a certificacion acreditativa de ter superado un curso de formacion sobre
competencias para o desenvolvemento da funcion directiva impartido pola
Conselleria de Cultura, Educaciéon e Universidade, o Ministerio de Educacion e
Formacion Profesional ou polas Administracions educativas das restantes
Comunidades Autbnomas, con validez en todo o territorio nacional.

f) Presentar un proxecto de direccion que inclua, entre outros, os obxectivos, as
linas de actuacién e a avaliacién deste.

2. Para participar no concurso de méritos para o nomeamento da direccion dun
centro publico especifico de educacién infantil, incompleto de educacion primaria,
nos de educacién secundaria con menos de oito unidades, nos que se impartan
ensinanzas artisticas profesionais, deportivas, de idiomas ou as dirixidas a persoas
adultas con menos de oito profesores, non se exixiran os requisitos establecidos
nas alineas b) e c) deste artigo.

Artigo 5. Convocatoria do concurso de meéritos.

O concurso de méritos para o nomeamento da direccion de centros docentes
publicos sera convocado pola conselleria competente en materia de educacion,
antes do 1 de abril de cada ano, especificando os centros en que esta ou vai
quedar vacante a direccion a 30 de xufo.

Artigo 6. Solicitudes e documentacion.

1. A solicitude de participacién no concurso de méritos dirixirase a xefatura territorial
da conselleria competente en materia de educacion da provincia correspondente,
no modelo que estableza a propia conselleria, achegando ademais:

a) Documentacion acreditativa dos méritos académicos e profesionais alegados en
relacion co baremo de méritos.

b) Proxecto de direccion que inclua, polo menos, os obxectivos, as lifas de
actuacién e a avaliacion deste. O proxecto de direccion debera estar orientado a
lograr o éxito escolar de todo o alumnado e debera incluir, entre outros, contidos en
materia de igualdade entre mulleres e homes, non discriminacion e prevencién da
violencia de xénero. De solicitarse mais dun centro debera presentarse un proxecto
especifico de direccidon para cada centro. Non podera presentarse candidatura para
mais de dous centros.

2. Asi mesmo, o persoal participante no concurso de meritos remitira ao centro
docente unha copia do seu proxecto de direccion, que estara a disposicion das
persoas integrantes do claustro de profesores e do consello escolar.

3. A xefatura territorial da Conselleria competente en materia de educacion remitira
as comisiéns seleccionadoras toda a documentacion presentada polo persoal
aspirante a direccién do centro.

Artigo 7. Comision de seleccion.

1. En cada centro educativo constituirase unha comisién de seleccion, nomeada
pola persoa titular da xefatura territorial da conselleria competente en materia de
educacion, que tera a seguinte composicion:

a) Duas persoas pertencentes ao corpo de inspeccion educativa, designadas pola
persoa titular da xefatura territorial da conselleria competente en materia de
educacién, unha das cales exercera a presidencia da comision.

b) Unha persoa que exerza a direccion nun centro que imparta as mesmas
ensinanzas que aquel no que se desenvolve o procedemento de seleccion, cun ou
mais periodos de exercicio con avaliaciéon positiva do traballo desenvolvido,
designada pola persoa titular da xefatura territorial da conselleria competente en
materia de educacion.

c) Tres persoas integrantes do profesorado do centro elixidas polo Claustro de
Profesores.

d) Tres persoas representantes do consello escolar, elixidas por e entre o persoal
do consello escolar que non sexa persoal docente.

2. Unha das persoas representantes do claustro de profesores exercera a
secretaria da comision.

3. En ningun caso as persoas candidatas a direccion poderan formar parte da
comisién de seleccion.

4. A representacion do consello escolar do centro non podera recaer en alumnado
que estea matriculado nun curso inferior a terceiro de educacion secundaria
obrigatoria.

5. As persoas integrantes da comision de seleccion seranlles de aplicacion as
normas sobre abstencion e recusacion previstas no artigo 23 da Lei 40/2015, do 1
de outubro, de réxime xuridico do sector publico.

6. Designarase persoal suplente das persoas integrantes da comision de seleccion
en cada un dos ambitos de representacion.

Artigo 8. Composicion da comision de seleccion en determinados supostos

Cando o numero de persoal docente do centro sexa inferior a catro ou o numero de
candidaturas a direccidn non permita ao claustro elixir tres persoas de entre o
profesorado, a composicién da comision de seleccidn sera a seguinte:

- Unha persoa pertencente ao corpo de inspeccion educativa designada pola
persoa titular da xefatura territorial da conselleria competente en materia de
educacién, que exercera a presidencia.

- Unha persoa integrante do profesorado do centro elixida polo claustro do
profesorado.

- Unha persoa en representacion do consello escolar, elixida por e entre o persoal
do consello escolar que non sexa persoal docente.

Artigo 9. Funcions da comision de seleccion

As comisions de seleccion teran as seguintes funcions:

a) Comprobar que o persoal aspirante reune os requisitos establecidos na
correspondente convocatoria de concurso de méritos, e proceder a sua admision
ou, Se € 0 caso, a sua exclusion.

b) Valorar os méritos académicos e profesionais de cada persoa aspirante, de
acordo co baremo que se publica como anexo a este decreto.

c) Valorar os proxectos de direccion, conforme ao baremo que se publica como
anexo a este decreto.

d) Establecer a puntuacion final obtida polo persoal aspirante e seleccionar a
persoa candidata que proporan para o seu nomeamento a direccion do centro, de
acordo cos criterios establecidos no artigo 10 deste decreto.

e) A resolucion das reclamacions presentadas polo persoal participante en relacion
co concurso de méritos.

f) Calquera outra relativa ao proceso de seleccion que lles sexa encomendada nas
respectivas convocatorias.

Artigo 10. Seleccion do persoal candidato

1. A seleccidon da persoa que sera proposta para o nomeamento a direccion do
centro docente sera realizada pola comisién de seleccion, que debera aplicar o
baremo que se publica como anexo a este decreto.

2. Para que unha persoa aspirante poida ser proposta para o nomeamento da
direccidon debera obter polo menos seis puntos no proxecto de direccién.

3. A comisién de seleccion podera ter unha entrevista co persoal docente que
presentou candidatura se considera necesario clarificar alguns aspectos do
proxecto de direccion.

4. A seleccion realizarase considerando primeiro as candidaturas do profesorado do
centro, que teran preferencia. En ausencia de candidaturas do centro ou cando
estas non fosen seleccionadas, a comisién valorara as candidaturas do profesorado
doutros centros.

Artigo 11. Reclamacions e recursos

1. A comision de seleccion efectuara unha publicacion provisional de puntuacions
outorgadas a cada candidatura & direccion, outorgando un prazo de cinco dias de
reclamacidns ante a propia comision.

2. Transcorrido o prazo de reclamacion e, se € o caso, resoltas estas, a comision de
seleccion resolvera definitivamente o concurso de méritos, e realizara a proposta de
nomeamento da direccion do centro a persoa titular da xefatura territorial da
conselleria competente en materia de educacion.

3. Contra a decision da comisién de seleccion que resolva definitivamente o
concurso de méritos de seleccion da direccion, poderase interpofier recurso de
alzada, no prazo dun mes, ante a persoa titular da xefatura territorial da conselleria
competente en materia de educacion.

Artigo 12. Nomeamento da direccion.

1. A persoa titular da xefatura territorial da conselleria competente en materia de
educacion procedera ao nomeamento a direccion do centro da persoa candidata
proposta pola comision de seleccién.

2. Os nomeamentos das direccions realizaranse con efectividade do 1 de xullo do
ano correspondente.

3. A direccion desempenfarase en réxime de comisidn de servizos cando a persoa

funcionaria nomeada non posua destino definitivo no centro

Artigo 13. Duracion do mandato e prorrogas deste

1. De conformidade co establecido no punto 1 do artigo 136 da Lei organica 2/2006,
do 3 de maio, de educacién, os nomeamentos da direccions de centros docentes
publicos seran por un periodo de catro anos.

2. O nomeamento das direcciéns podera renovarse pola persoa titular da xefatura
territorial da conselleria competente en materia de educacion, por peticiéon das
persoas interesadas, por periodos de igual duracion, ata un maximo de tres
mandatos, logo de avaliacion positiva do traballo desenvolvido ao final destes, oido
o consello escolar. A peticion de prérroga do nomeamento debera realizarse
durante o mes de xaneiro do ultimo ano de mandato.

3. Despois de rematar o mandato e os periodos maximos de prorroga, sera
necesaria a participacion nun novo concurso para desempefiar a funcion directiva,
Nno mesmo ou noutro centro.

4. O persoal docente avaliado negativamente no exercicio da direccion non podera
presentar solicitude para participar no concurso de méritos para acceder a direccion
dun centro docente publico durante un periodo de tres anos.

Artigo 14. Nomeamento con caracter extraordinario

1. Nos supostos de ausencia de candidaturas, ou cando a comisidn correspondente
non seleccione a ningunha persoa candidata, ou nos centros de nova creacion, a
direccion sera nomeada pola persoa titular da xefatura territorial da conselleria
competente en materia de educacién, oido o Consello Escolar, por un periodo de
dous anos, entre profesorado que reuna os requisitos establecidos no artigo 4
deste decreto, agas as epigrafes e) e f).

2. A persoa nomeada debera realizar a formacién para o desenvolvemento da
funcidn directiva prevista no artigo 4 deste decreto, agas que xa a posua ou
estivese exenta da sua realizacion, conforme o previsto na disposicion adicional
primeira.

3. Despois de rematar o mandato e con independencia de que o exercicio da
direccion sexa avaliada positivamente, procedera incluir a vacante na

correspondente convocatoria de concurso de méritos para a seleccidon e
nomeamento das direccions de centros docentes publicos.

Artigo 15. Nomeamento accidental da direccion

No suposto de que se produza o cesamento da direccion durante o curso escolar, a
persoa titular da xefatura territorial da conselleria competente en materia de
educacion, oido o consello escolar, realizara o nomeamento accidental da
direccion, ata o 30 de xufio do ano que proceda, incluindose a vacante no proximo
concurso de méritos que se convoque.

Artigo 16. Cesamento da direccion

1. O cesamento da direccidn producirase nos seguintes supostos:

a) Finalizacion do periodo para o que se nomeou e, se é o caso, das suas
prorrogas.

b) Renuncia motivada aceptada pola persoa titular da xefatura territorial da
conselleria competente en materia de educacion.

c) Incapacidade fisica ou psiquica sobrevida.

d) Revogacion motivada, pola persoa titular da xefatura territorial da conselleria
competente en materia de educacion, por iniciativa desta ou por proposta motivada
do consello escolar, por incumprimento grave das funcions inherentes ao cargo da
direccion. En todo caso, a resolucion de revogacion emitirase tras a instrucion dun
expediente contraditorio, logo de audiencia a persoa interesada e oido o consello
escolar.

2. A persoa titular da xefatura territorial da conselleria competente en materia de
educacion podera revogar o nomeamento da direccion, por proposta do consello
escolar do centro, logo de acordo adoptado por maioria de dous terzos das persoas
integrantes deste.

Artigo 17. Recoriecemento da funcion directiva

1. O exercicio de cargos directivos, e en especial do cargo de direccion, sera
retribuido de forma diferenciada, en consideracion a responsabilidade e dedicacion
exixida, de acordo coas contias que para os complementos establecidos para o
efecto fixe a conselleria competente en materia de educacion.

2. Asi mesmo, o exercicio de cargos directivos, e, en todo caso, do cargo de
direccion sera especialmente valorado para os efectos de provision de postos de
traballo na funcién publica docente.

3. As direccions seran avaliadas ao final do seu mandato. As persoas que obtivesen
avaliacion positiva, obteran un recofiecemento persoal e profesional nos termos
que estableza a conselleria competente en materia de educacion.

4. As direcciéns dos centros docentes publicos que exercesen o seu cargo con
valoracion positiva, manteran cando cesen no exercicio da direccion e mentres
permanezan en situacion de servizo activo, a percepcion dunha parte do
complemento retributivo correspondente a direccion, nos termos previstos no
Decreto 120/2002, do 22 de marzo, polo que se regula a consolidacion parcial do
complemento especifico das direccions dos centros escolares publicos.

5. A avaliacion do exercicio da direccion realizaraa unha comision provincial
formada por:

a) A persoa titular da xefatura do Servizo da Inspeccion de Educacién, que exercera
a presidencia.

b) Duas persoas pertencentes ao corpo de inspeccion educativa, designadas pola
persoa titular da xefatura territorial da conselleria competente en materia de
educacion.

c) Duas persoas que exerzan a direccion de centros docentes, nomeadas pola
persoa titular da xefatura territorial da conselleria competente en materia de
educacioén, por proposta da xunta provincial de directores de centros que imparten
as ensinanzas reguladas na Lei organica 2/2006, de educacion.

d) Unha persoa funcionaria da xefatura territorial da conselleria competente en
materia de educacion que exercera a secretaria da comision, con voz e sen voto.

e) En todo caso tenderase a unha composicion equilibrada de mulleres e homes na

6. Os dereitos econdmicos e administrativos establecidos neste artigo seran de
aplicacién as direccions dos centros integrados de formacion profesional, do centro
autondmico de formacién e investigacion e dos centros de formacién e recursos.

Disposicion adicional primeira. Equivalencias co programa de formacion

As habilitacions e acreditacidons de persoas que exercen a direccion de centros
publicos expedidas con anterioridade a entrada en vigor deste Decreto
consideraranse equivalentes a certificacion acreditativa de ter superado o programa
de formacion sobre o desenvolvemento da funcion directiva, indicada no artigo 4.e)
do presente decreto.

Disposicidn adicional segunda. Acreditacion da formacion sobre o desenvolvemento
da funcion directiva a través da experiencia profesional.

Estaran exentas de acreditar a superacion do programa de formacién sobre o
desenvolvemento da funcion directiva indicada no artigo 4.e) do presente decreto
aquelas persoas que acrediten unha experiencia de polo menos catro anos no
exercicio da direccion de centros docentes publicos con avaliacion positiva do seu
traballo.

Disposicion adicional terceira. Actualizacion da formacion

A conselleria competente en materia de educacion podera establecer as condicions
nas que as persoas que exercen a direccién de centros docentes publicos deban
realizar médulos de actualizacion no desempefio da funcidn directiva.

Disposicidn adicional cuarta. Consolidacion das direccions nomeadas por un
periodo de tres anos

As direccions nomeadas por un periodo de tres anos, conforme a regulacion
establecida na Lei organica 10/2002, do 23 de decembro, de calidade da
educacién, consolidaran a parte correspondente de complemento especifico,
computandose, para estes unicos efectos, como un mandato de catro anos.

Disposicion adicional quinta. Consolidacion das direccions que superen os catro
anos de mandato.

As direccions dos centros de formacion e recursos, as direccidns dos centros
integrados de formacion profesional e as restantes direccions dos centros docentes
publicos nos que se imparte algunha das ensinanzas reguladas na Lei organica
2/2006, do 3 de maio, de educacion, que superen os catro anos de mandato,
entenderase que foron avaliados positivamente para os efectos da consolidacion
parcial do complemento especifico regulado no Decreto 120/2002, do 22 de marzo.

Neste suposto, a xefatura territorial da conselleria competente en materia de
educacién expedira, de oficio, a correspondente resolucidn de recofiecemento da
consolidacion parcial do complemento especifico da direccion de centros docentes
publicos.

Disposicion adicional sexta. Computo dos anos de servizo da direccion para efectos
de consolidacion

Para os efectos da consolidacion dunha parte do complemento retributivo
correspondente a direccion dos centros docentes publicos, regulada polo Decreto
120/2002, do 22 de marzo, computarase como un ano o desempefio da direccion
por un periodo de, polo menos, nove meses durante un mesmo curso académico.

Disposicion adicional sétima. Compatibilidade do complemento especifico
correspondente a consolidacion do exercicio da direccion

O complemento especifico correspondente a consolidacion parcial deste
complemento polo exercicio da direccion sera incompatible coa percepcion da
compoiente singular do complemento especifico pola titularidade de 6rganos
unipersoais de goberno e co desempefio de postos de traballo docentes singulares
que tefian asignada unha contia superior a establecida para as xefaturas de
departamento.

Disposicidn derrogatoria.

Queda derrogado o Decreto 29/2007, do 8 de marzo, polo que se regula a
seleccion, nomeamento e cesamento dos directores e directoras dos centros
docentes publicos que imparten as ensinanzas reguladas na Lei organica 2/2006,
do 3 maio, de educacion.

Disposicion derradeira primeira.

Autorizase a conselleria competente en materia de educacién para ditar todas as
disposicions que sexan necesarias para o desenvolvemento e execucion deste
decreto.

Disposicidn derradeira segunda. Entrada en vigor

Este decreto entrara en vigor aos 20 dias naturais da sua publicacion no Diario
Oficial de Galicia.

Alberto Nufiez Feijéo
Presidente

Roman Rodriguez Gonzalez
Conselleiro de Cultura, Educacion e Universidade

ANEXO

1. Antigliidade: maximo catro puntos.

1.1. Por cada ano de servizos como persoal funcionario docente que supere 0s
cinco exixidos como requisito: 0,50 puntos.

A fraccion de mes computarase por 0,041 puntos.

1.2. Por cada ano de servizos como persoal funcionario docente noutros corpos ou
escalas docentes que impartan algunha das ensinanzas reguladas na Lei organica
2/2006, do 3 de maio, de educacioén: 0,25 puntos.

A fraccion de mes computarase por 0,020 puntos.

2. Desempefo da direcciéon de centros publicos e outros cargos directivos e de
postos na Administracion educativa: maximo 6 puntos.

2.1. Por cada ano de exercicio da direccion nun centro que impartise algunha das
ensinanzas do centro a que se opta: 1 punto.

2.2. Por cada ano de exercicio da direccion nun centro que non impartise algunha
das ensinanzas do centro a que se opta: 0,50 puntos.

2.3. Por cada ano como persoa titular dunha subdireccion ou xefatura de servizo en
postos da Administracion educativa: 0,50 puntos

2.4. Por cada ano como persoa titular dunha vicedireccién, subdireccién, secretaria
ou xefatura de estudos dun centro que impartise algunha das ensinanzas do centro
a que se opta: 0,50 puntos.

2.5. Por cada ano como persoa titular dunha vicedireccién, subdireccién, secretaria
ou xefatura de estudos dun centro que non impartise algunha das ensinanzas do
centro a que se opta: 0,25 puntos.

2.6. Por cada ano como persoa titular da xefatura de departamento, coordinacion
dos equipos de normalizacion linguistica, coordinacion de ciclo e analogos, dun
centro que impartise algunha das ensinanzas do centro a que se opta; 0,15 puntos.

3. Méritos académicos: maximo 1 punto.

3.1. Por cada titulo de doutorado: 0,50 puntos.

3.2. Por cada titulo de licenciatura, enxefieria ou arquitectura, distinto do alegado
para o ingreso no corpo: 0,30 puntos.

3.3. Por cada titulo de grao distinto do alegado para ingreso no corpo: 0,25 puntos.

3.4. Por cada titulo de diplomatura universitaria ou equivalente distinto do alegado
para ingreso no corpo: 0,15 puntos.

4. Cursos de formacion: maximo 3 puntos.

4.1. Por actividades e cursos recibidos: ata 2 puntos.

4.2. Por cursos impartido: ata 1 punto.

5. Corpo de catedraticos.

Por pertencer a un dos corpos de catedraticos regulados na Lei organica 2/2006, do
3 de maio, de educacion: 0,50 puntos.

6. Proxecto de direccion: ata 12 puntos.





